
1. Իրավական ակտի անհրաժեշտությունը (նպատակը)
ՀՀ կառավարությունը 2023 թվականի հոկտեմբերի 12-ի N 1763-Լ որոշմամբ (այսուհետ՝ Որոշում) հաստատվել են Լեռնային Ղարաբաղից բռնի տեղահանվածներին կեցության այլ ծախսերը հոգալու համար սոցիալական աջակցության միջոցառումը և տրամադրման կարգը, որով սահմանված կարգավորումները գործում են մինչև 2024 թվականի դեկտեմբերի 31-ը:
Նախագծի նպատակը Լեռնային Ղարաբաղից բռնի տեղահանվածներին կեցության և այլ ծախսերը հոգալու նպատակով 2025 թվականի հունվար-դեկտեմբեր ամիսներին սոցիալական աջակցություն տրամադրելն է, որով կկանխվի նրանց կյանքի դժվարին իրավիճակում հայտնվելը և կխրախուսվի Հայաստանի Հանրապետության սոցիալ–տնտեսական կյանքին աստիճանական ինտեգրումը։

0. Կարգավորման հարաբերությունների ներկա վիճակը և առկա խնդիրները
2023 թվականին Լեռնային Ղարաբաղից բռնի տեղահանվել են ավելի քան 115,000 անձ, որոնց ճնշող մեծամասնությունը Հայաստանի Հանրապետությունում չունի սեփականությամբ պատկանող բնակելի տարածք: 
Վերոնշյալ անձանց կյանքի դժվարին իրավիճակում հայտնվելու կանխարգելման և Հայաստանի Հանրապետությունում սոցիալ–տնտեսական կյանքին աստիճանական ինտեգրման խրախուսման նպատակով անհրաժեշտություն է առաջացել սոցիալական աջակցություն տրամադրել 2025 թվականի ընթացքում՝ տարվա ընթացքում աստիճանականորեն նվազեցնելով ընդհանրական բնույթի աջակցությունը և բարձրացնելով աջակցության հասցեականությունը (դրանք ուղղելով առանձին թիրախ խմբերին)։ 

1.2. Առկա խնդրի առաջարկվող լուծումը
	Որոշման շրջանակներում 2025 թվականի հունվար-մարտ ամիսներին տրամադրվող սոցիալական աջակցության ամսական չափը կկազմի 50,000 դրամ: Այս ամիսների ընթացքում աջակցության շահառուների շրջանակը կլինի գրեթե նույնը՝ ինչ եղել է 2024 թվականի ընթացքում։
	2025 թվականի ապրիլ ամսվանից մինչև հունիս ամիսը ներառյալ առաջարկվում է սոցիալական աջակցության չափը սահմանել 40,000 դրամ, միաժամանակ  աջակցությունը հասցեագրել բռնի տեղահանված առանձին խմբերի հետևյալ անձանց՝ 
1. մինչև 18 տարեկան երեխաներին կամ հանրակրթական ուսումնական հաստատություններում կամ նախնական մասնագիտական (արհեստագործական) կամ միջին մասնագիտական ուսումնական հաստատությունում սովորող 18 տարին լրացած անձանց (շուրջ 33․0 հազ. շահառուներ),  
1. 63 և ավելի  տարեկան անձանց (շուրջ 18․0 հազ. շահառուներ),  
1. կերակրողին կորցնելու դեպքում նպաստ կամ կենսաթոշակ ստացող կամ 1-ին կամ 2-րդ խմբի հաշմանդամություն ունեցող կամ ֆունկցիոնալության սահմանափակման խորը կամ ծանր աստիճան ունեցող անձանց (շուրջ 2․6 հազ. շահառուներ): 
2025 թվականի հուլիս ամսվանից մինչև դեկտեմբեր ամիսը ներառյալ աջակցությունը շարունակել նույն խմբերի (ինչպես ապրիլ-հունիս ամիսներին) համար՝ 30,000 դրամի չափով:
Ապրիլ ամսից սույն կարգավորմամբ առաջարկվող աջակցության սոցիալական հասցեականությունն ընդգծելու և աջակցությունը հատկապես սոցիալապես խոցելի խմբերին հասցեագրելու կարևորությունը պայմանավորված է մի քանի պատճառներով։ 
Նախ, 2024 թվականի հունիսից գործում է բնակարանային աջակցության ծրագիրը, որը շահառուների մեծ մասին արդեն հիմա հնարավորություն է տալիս պետության աջակցությամբ գնել կամ կառուցել սեփական բնակարան, իսկ մյուս մասը կարող են շահառու դառնալ հաջորդ տարվա սկզբին։ 
Հաջորդ կարևոր պատճառն այն է, որ անցյալ մեկ տարվա ընթացքում աշխատանք են գտել կամ ձեռնարկատիկարական գործունեություն են իրականացնում ավելի քան 25 հազ. բռնի տեղահանվածներ, որոնք 18-ից մինչև 63 տարեկան անձանց զգալի մասն են կազմում։ 
Համապատասխանաբար, Կառավարությունը գտնում է, որ աջակցության համար նախատեսված ֆինանսական միջոցներն աստիճանաբար պետք է վերահասցեագրվեն բնակարանային աջակցության ծրագրին։   

2. Կարգավորման առարկան
Նախագծով կարգավորվում են Լեռնային Ղարաբաղից բռնի տեղահանվածներին կեցության և այլ ծախսերի կատարմանն օժանդակելու համար սոցիալական աջակցության տրամադրման հետ կապված հարաբերությունները։

3. Իրավական ակտի կիրառման դեպքում ակնկալվող արդյունքը
		Իրավական ակտի կիրառման դեպքում կկանխվի Լեռնային Ղարաբաղից բռնի տեղահանված անձանց կյանքի դժվարին իրավիճակում հայտնվելը և կխրախուսվի Հայաստանի Հանրապետության սոցիալ–տնտեսական կյանքին աստիճանական ինտեգրումը։

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից:

1. Նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման մասին
[bookmark: _GoBack]Նախագծի ընդունման դեպքում ՀՀ պետական բյուջեի 2025 թվականի ծախսերը կկազմեն շուրջ 30,5 մլրդ դրամ, այդ թվում՝
0. Հունվար – մարտ ամիսների համար՝ շուրջ 14,5 մլրդ դրամ,
0. Ապրիլ - հունիս ամիսների համար՝ շուրջ 6,4 մլրդ դրամ,
0. Հուլիս – դեկտեմբեր ամիսների համար՝ շուրջ 9,6 մլրդ դրամ։


